
MURAKKAB BICHIMDAGI USTKI KIYIMLARNI
MODELLASHTIRISHNING O‘ZIGA XOS XUSUSIYATLARI

Sattorova Ra’no Abdunazar qizi
TTYSI magistranti

Sindarova Shoxista Maxammatovna
TTYSI “Moda va dizayn kafedrasi dotsenti,PhD.,

Annotatsiya: Ushbu maqolada murakkab bichimdagi ustki kiyimlarni
loyihalash va modellashtirishning zamonaviy usullari, konstruktiv yechimlari
hamda mato xossalarining kiyim shakliga ta’siri ilmiy jihatdan tahlil qilingan.
Shuningdek, an’anaviy grafik usullar, muqobil mulyaj yondashuvi hamda
zamonaviy 3D raqamli texnologiyalar - Clo3D va Optitex dasturlarining o‘zaro
integratsiyasi, ularning kiyim konstruksiyasini takomillashtirish va ishlab chiqarish
samaradorligini oshirishdagi ahamiyati yoritilgan. Tadqiqot natijalari murakkab
bichimli ustki kiyimlarni yaratishda ragamli modellashtirish texnologiyalaridan
foydalanish mahsulot sifati, aniqligi va estetik ko‘rsatkichlarini oshirishini
ko‘rsatadi.

Kalit so‘zlar: ustki kiyim, murakkab bichim, modellashtirish, mulyaj usuli,
SAPR, 3D konstruksiyalash, mato plastikligi, assimetriya, konstruktiv chiziqglar.

AHHOTanusA: B 1aHHOM cTaThbe HAYYHO MPOAHAIM3UPOBAHBI COBPEMEHHBIE
METO/Bl MPOCKTHPOBAHUS W MOACTUPOBAHUS BEPXHEU OAEKIBI CIOKHOTO KpOf,
KOHCTPYKTUBHBIE  pEIICHHWs, a TakKe BIMSIHUE CBOMCTB TKaHU Ha
dopmoobOpazoBanue uznenus. OcBeUIeHbl BOINPOCHl MHTETPALUU TPaTUIIMOHHBIX
rpauueckux METOAOB, aJbTEPHATUBHOTO METOJAa MYJsDKa U COBPEMEHHBIX
muppoBeix 3D-texnomormit - Clo3D u Optitex, a Takke uX pojib B
COBEpIIICHCTBOBAHUU KOHCTPYKIIMM OACKIbl M TOBBIMIEHUH 3((HEKTUBHOCTH
MPOM3BOACTBA. Pe3ynapTaTel HCCIETOBAaHMS TOKA3bIBAIOT, YTO HCIOIH30BAHHE
U POBBIX TEXHOJOTHI MOJICTTMPOBAHUS TIPU CO3TIAHUH BEPXHEH 01K IbI CII0)KHOTO
KpOsl CIOCOOCTBYET MOBBIIICHUIO Kaue€CTBA MPOIYKIUU, TOYHOCTH KOHCTPYKIIMU U
ACTETUYECKUX NOKA3aTEIICH.

Kiaruesblie cjioBa: BepxHAS OACKAA, CIOXKHBIM KpPOH, MOIEIMPOBAHHUE,
meron myispka, CAIIP, 3D-koHCTpyHpoBaHUE, MIIACTUYHOCTh TKAaHH, aCUMMETPHS,
KOHCTPYKTHUBHBIE JINHUH.

Abstract: This article analyzes modern methods of designing and modeling
complex-cut outerwear, constructive solutions, and the influence of fabric properties
on garment shaping. The study also highlights the integration of traditional graphic
methods, alternative draping techniques, and modern 3D digital technologies such
as Clo3D and Optitex, as well as their role in improving garment construction and
increasing production efficiency. The research findings demonstrate that the use of
digital modeling technologies in the development of complex-cut outerwear
enhances product quality, construction accuracy, and aesthetic characteristics.

Keywords: outerwear, complex cut, modeling, draping method, CAD, 3D
garment construction, fabric plasticity, asymmetry, constructive lines.

KIRISH

Zamonaviy moda sanoatida iste’molchilarning kiyim-kechak turlariga,
xususan, ustki kiyimlarga (palto, kurtka, plash) bo‘lgan talabi nafagat ularning
himoya funksiyasi (issiq saqlash, shamol va yomg‘irdan himoya qilish), balki estetik
mukammalligi va o‘ziga xosligi bilan ham belgilanmoqda. Bugungi kunda
murakkab bichimdagi kiyim shakllari (asimmetrik, giperbolik hajmlar,
transformatsiyalanuvchi elementlar) dizaynerlar va konstruktorlar oldiga yangi
muhandislik vazifalarini qo‘ymoqda.

Ustki kiyimlarni modellashtirish - bu ko‘p qatlamli paket tarkibi (asosiy mato,
gotirma, issiqlik saqlovchi material va astar) hamda inson tanasining dinamik
harakatlarini hisobga olgan holda amalga oshiriladigan murakkab muhandislik
jarayonidir. Bichim murakkablashgani sari an’anaviy konstruksiyalash usullarining
(masalan, EMKO SEV, Myuller va o‘g‘illari) tekislikdagi hisob-kitoblari yetarli
bo‘lmay qolmoqda. Shu sababli, murakkab konstruksiyalarni yaratishning o‘ziga
xos xususiyatlarini o‘rganish va yangi metodologik yondashuvlarni joriy etish
bugungi kunning dolzarb masalalaridan biri hisoblanadi.

MAVZUNING O‘RGANILGANLIGI VA METODOLOGIYASI

Muhandislik  grafikasi, ragamli modellashtirish hamda zamonaviy
texnologiyalar asosida kiyim loyihalash masalalari bir gator olimlar tomonidan
tadqiq etilgani aniglandi. Xususan, S. Sindarova va hammualliflar talabalarning
jjodiy izlanishlarini rivojlantirishda AutoCAD va zamonaviy grafik dasturlarning
ahamiyatini ta’kidlab, ragamli texnologiyalar loyihalash jarayonining aniqligi va
samaradorligini oshirishini qayd etganlar. Z. Mirzaliyev, S. Sindarova va S.
Eraliyevalar esa grafik fanlarni o‘qitishda innovatsion texnologiyalar hamda amaliy
yondashuvlarning ijodiy fikrlashni rivojlantirishdagi o‘rnini yoritganlar. U. T.

Rixsiboyev va hamkorlari AutoCAD dasturidan foydalanish orqali konstruktiv
chiziglarni avtomatlashtirish masalalarini tahlil qilib, SAPR texnologiyalarining
loyihalash  sifatini oshirishdagi afzalliklarini  ko‘rsatganlar.  Shuningdek,
tadqiqotchilar tomonidan 3D konstruksiyalash, muqobil mulyaj usullari va mato
plastikligini hisobga olgan holda modellashtirish texnologiyalari murakkab bichimli
kiyimlarni yaratishda muhim omil sifatida e’tirof etilgan.

TADQIQOT METODOLOGIYASI

Murakkab bichimdagi ustki kiyimlarning shakli odatda kiyimning an‘anaviy
siluet tushunchalaridan (to‘g‘ri, trapesiya, yarim yopishgan) chetga chiqadi. Bunday
kiyimlar arxitektonikasini quyidagi guruhlarga bo‘lish mumkin:

Hajmiy-fazo shakllari

Yeng turlarining
murakkab
kombinatsiyalari

Assimetriya va
drapirovkalar

Hajmiy-fazo shakllari: oversayz (oversize), O-siluet (pilla shakli) va
dekonstruktiv shakllar.

Yeng turlarining murakkab kombinatsiyalari: reglanka-koketka, yaxlit
bichilgan yenglar (ostki qismi qo‘shimcha bo‘lakli - “lastovitsali), diagonal chiziqli
yenglar hamda yaponcha bichimdagi (“kimono”) yenglar.

Assimetriya va drapirovkalar: kiyimning chap va o‘ng tomonlarining
mutanosib bo‘lmasligi, old bo‘lakda hosil bo‘luvchi murakkab burmalar hamda
burma-cho‘ntaklar.

Konstruksiyani murakkablashtiruvchi asosiy omillardan biri bu konstruktiv-
dekorativ chiziqlar (releflar, podrezlar) hisoblanadi. An’anaviy ko‘krak va bel
vatachkalari (vytochka) kiyimning estetik ko‘rinishini ta’minlash maqgsadida relef
chiziqglariga ko‘chiriladi yoki murakkab burmalar ichiga yashiriladi. Bunday holatda
andozalarni to‘g‘ri shakllantirish uchun tananing bo‘rtib chiqqan qismlari (ko‘krak,
kurak, dumba) va ularning kiyim sirtidagi proeksiyalari matematik aniqlikda
hisoblanishi lozim.

Murakkab hajmli ustki kiyimlarni loyihalashda materialshunoslik asoslarini
chuqur bilish talab etiladi. Mato xususiyatlari kiyimning yakuniy ko‘rinishini to‘liq
belgilaydi. Matoning buralganda va erkin osilib turganda qanday shakl olishi uning
plastikligiga bog‘liq. Agar dizayn yumshoq qatlamlar va to‘lqinli burmalardan iborat
bo‘lsa, plastikligi yuqori bo‘lgan materiallar (jun, kashmir, yumshoq tvid) tanlanadi.
Agar kiyim geometrik, qat’iy va arxitekturaviy shaklga ega bo‘lishi kerak bo‘lsa,
shaklni saqlovchi zich matolar (drap, sukno, laminatsiyalangan va ko‘p gatlamli
membranali matolar) qo‘llaniladi.

Namlab-isitib ishlov berish (NII) xususiyati ustki kiyim matolarida, ayniqsa
jun to‘qimalarda, gisqarish va cho‘zilish (surova va otyajka) jarayonlarida muhim
ahamiyat kasb etadi. Murakkab bichilgan yenglar va bo‘yinbozlar sohasida matoga
dazmol yordamida shakl beriladi. Agar mato NII jarayoniga yetarlicha beriluvchan
bo‘lmasa, konstruksiyada qo‘shimcha choklar kiritilishi majburiy hisoblanadi.

TAHLIL VA NATIJALAR

Ustki kiyimda asosiy matodan tashqari, issiqlik saglovchi gatlam (sintepon,
tivit, junli vatin) va astar matosi mavjud. Murakkab bichimda ushbu gatlamlarning
qalinligi hisobiga ichki o‘lchamlar kichrayadi.

1-jadval
Murakkab konstruksiyalarni loyihalashda qatlamlar qalinligi bo‘yicha
beriladigan minimal qo‘shimcha haq (priposka) miqdorlari

Erkin
harakatlanish | T logik pak
Kiyim turi Paket qalinligi arakatlanis exn?o ?g.l paket
(mm) uchun qalinligi uchun
go‘shimcha haq | qo‘shimcha (sm)
P_{g}, sm)
Yengil 1.5-2.5 1.5-2.5,6.0-8.0 1.0-1.5
plash/Palto T T T
M .
vsamiy 3.0-45 8.5-11.0 2.0-2.5
(demisezon) palto
Qishki qalin
palto/Kurtka 5.8-8.0 12.0-16.0 3.5-4.5

Modellashtirish va konstruksiyalashda murakkab shakllarni yaratish uchun
konstruktorlar uchta asosiy usuldan foydalanadilar. Eng yuqori natijaga ushbu
usullarni o‘zaro kombinatsiyalash orqali erishiladi (1-jadval).

Grafik-analitik modellashtirish kiyimning tayanch asos andozasini (baza)
chizishdan boshlanadi. Keyinchalik grafik usul orqali vitochkalarning o‘rni
o‘zgartiriladi, bo‘laklar parallel yoki konussimon tarzda kengaytiriladi. Biroq
bichim haddan tashqari murakkab bo‘lganda (masalan, uch o‘lchamli spiral
releflarda) tekislikdagi chizma kiyimning fazoviy holatini to‘liq, ya’ni 100%
aniqlikda aks ettira olmaydi.

MODELLASHTIRISH USULLARI

< —
Mulyaj 3D Raqamli SAPR
Usuli Virtual kiygizish,
Manekenda olish shqkli stress-
andoza ¥ xaritalar
Grafik-Analitik

Matematik formulalar va
chizmalar

Mulyaj (makatlash yoki tatbiq etish) usuli kutyure (Haute Couture) modalar
uyining poydevori hisoblanadi. Dizayner to‘g‘ridan-to‘g‘ri maneken yoki inson
tanasida bo‘z (makat) matosidan foydalanib, kiyim shaklini pinlar yordamida
sanchish orqali hosil giladi.

* Afzalligi: matoning to‘kilishi, burmalanishi va dinamikasi real vaqt rejimida
ko‘rinadi. Ushbu usul murakkab drapajlar va asimmetrik siluetlarni yaratishda eng
samarali yondashuv hisoblanadi.

» Kamchiligi: ko‘p vaqt va yuqori xarajat talab qiladi, shuningdek, ommaviy
ishlab chiqarishga moslashtirish murakkab hisoblanadi.

Zamonaviy 3D raqamli modellashtirish bugungi kunda kiyim-kechak SAPR
(kompyuterlashtirilgan loyihalash tizimlari) dasturlari - Clo3D, Marvelous
Designer, Optitex va Lectra orqali inqilobiy o‘zgarishlarni yuzaga keltirdi.
Konstruktor andozani 2D tekislikda chizadi va uni darhol virtual manekenga (avatar)
“kiygizib” ko‘rish imkoniyatiga ega bo‘ladi.

Dasturdagi “Stress Map” (kuchlanish xaritasi) funksiyasi kiyimning qaysi
gismi qisib turgani yoki qayerda mato ortigcha bo‘lib osilib qolganini ranglar (qizil,

ko‘k, yashil) yordamida ko‘rsatadi. Bu esa ishlab chiqarish jarayonida nuqsonli
andozalar ulushini keskin kamaytirishga xizmat qiladi.

Murakkab bichimdagi ustki kiyimlarni yig‘ish (tikish) jarayoni ham standart
kiyimlardan keskin farq qiladi va quyidagi texnologik qoidalarga rioya qilishni talab
etadi:

1.  Dublyajlash (Duplication): murakkab kesimlar, asimmetrik burchaklar
va cho‘ntak atroflari kiyim deformatsiyalanib ketmasligi uchun flizelin yoki
dublerin yordamida to‘liq yoki qisman qotiriladi.

2. Murakkab burchaklarni qayta ishlash: relef chiziglari o‘tkir burchak
ostida kesishganda chok haglari ichki tomondan qirqiladi (nadsechka qilinadi), aks
holda chok ichida mato to‘planib, kiyimning tashqi ko‘rinishini buzadi.

3. Astar va asos mutanosibligi: murakkab bichimli ustki kiyimlarda astar
matosi asos andozasidan biroz erkinroq qilib bichiladi (odatda orqga bo‘lak o‘rtasidan
1,5-2,0 sm katlama burma beriladi). Bu esa harakat jarayonida kiyimning tortishib
golishining oldini oladi.

XULOSA

Murakkab bichimdagi ustki kiyimlarni modellashtirish - bu san’at va aniq
muhandislik fanlarining sintezidir. Zamonaviy bozor talablariga javob beradigan
raqobatbardosh kiyimlarni yaratishda faqat dizaynerlik fantaziyasining o‘zi yetarli
emas. Konstruktor matoning fizik-mexanik xususiyatlarini hamda ko‘p qatlamli
kiyim paketining qalinligini andozaga to‘g‘ri tatbiq eta olishi lozim.

An’anaviy mulyaj uslubining estetik imkoniyatlarini zamonaviy 3D raqamli
dasturlar (SAPR) bilan uyg‘unlashtirish kiyim loyihalash jarayonini sezilarli
darajada tezlashtiradi, xomashyo sarfini kamaytiradi va mahsulotning yuqori sifatini
ta’minlaydi. Kelajakda kiyim modellashtirish jarayonlari to‘liq raqamlashtirilgan
antropometrik ma’lumotlar hamda sun’iy intellekt tizimlari yordamida yanada
optimallashtirilishi kutilmoqda.

Materiallar ko‘chirib bosilganda “Fanlararo ilmiy tadqiqotlar” jurnali manba
sifatida ko‘rsatilishi shart.

skooksk

Tahririyatga yuborilgan materiallar qaytarilmaydi.
Ilmiy maqolalar tahririyat tomonidan ko‘rib chiqiladi. Tahririyat a’zolarining
jurnal ruknlariga mos kelmagan, ko‘rsatilgan talablarga mos bo‘lmagan
magqolalarni nashr qilmaslik huquqi bor.

skooksk

“Fanlararo ilmiy tadqiqotlar” jurnali 05.05.2026-yildan O‘zbekiston
Respublikasi Raqamli texnologiyalar vazirligi huzuridagi Axborotlashtirish va
telekommunikatsiyalar sohasida nazorat inspeksiyasi tomonidan 2026-yil 5-may
sanasida davlat ro‘yxatidan o‘tkazilib, 1564147-sonli rasmiy litsenziya asosida
faoliyat yuritadi.

kekk

Yuborilgan maqolalarning barchasi “Antiplagiat” tizimida tekshiriladi.
Jurnalda nashr etilgan materiallar va ma’lumotlarning to‘g‘riligiga mualliflar
mas’ul.

“Fanlararo ilmiy tadqiqotlar” ilmiy-amaliy metodologik jurnali barcha ta’lim
muassasalari va ilmiy izlanuvchilarni hamkorlikka chorlaydi.

Muassis: “Fanlararo ilmiy tadqiqotlar” MCHJ
Tahririyat manzili: Toshkent shahar Sergili tumani Yangi Bunyodobod
MFY 8-uy
https://fanlararotadgigotlar.uz/

